
BAZA LIGJORE E SHQYRTIMIT

Me datën: 30.11.2023, OE “Eor Group SH.P.K.”- Prishtinë, ka parashtruar ankesë me nr:
2023/0962, kundër njoftimit për kontratë, kundër anulimit të aktivitetit të prokurimit, lidhur
me aktivitetin e prokurimit: “Furnizim me gjenerator per objektin e Komunes” me nr. të
prokurimit: "636-23-6472-1-2-1", iniciuar nga Autoriteti Kontraktues (AK) – KOMUNA E
JUNIKUT.Autoriteti kontraktues ka zbatuar procedurë të hapur, lloji i kontratës: furnizim, 
vlera e parashikuar e kontratës: 20,000.00 €.Konform nenit 113, 114 të Ligjit Nr. 04 / L - 042,
i plotësuar dhe ndryshuar me Ligjin 04 / L - 237, Ligjin 05 / L - 068, dhe Ligjin 05 / L - 092,
Eksperti Shqyrtues i ka shqyrtuar pretendimet ankimore të OE ankues.

DISPOZITAT E SHKELURA DHE PRETENDIMET ANKIMORE

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

ARSYETIMI PËR DEVIJIM NGA PRAKTIKA E MËPARSHME

PËRGJIGJE NË PRETENDIMET ANKIMORE TË OE ANKUES - Eor Group SH.P.K.

Autoriteti Kontraktues -Komuna e Junikut, gjatë këtij aktiviteti të prokurimit ka zbatuar

procedurë të hapur, lloji i kontratës-furnizim. Vlera e parashikuar e kontratës 20,000.00 €.

Kriteret e Dhënies së kontratës Tenderi i përgjegjshëm me Çmimin më të ulët.

Pretendimet kryesore ankimore kanë të bëjnë kundër anulimit të aktivitetit të prokurimit,

përkatësisht kundër arsyetimit të eliminimit, ku AK përmes Letrës standarde për tenderuesin e

eliminuar të datës 16.11.2023 potencon se tenderi juaj është refuzuar për këto arsye: Pas

vlerësimit të ofertës tuaj Autoriteti Kontraktues –Komuna Junik ka vërejtur te pika III.2.4 e

Kapacitetit Teknik/ose Profesional, kriteri me nr.2 OE duhet te ofrojë katalog për

Gjeneratorin ku duhet të përshkruajë dhe të përmbajë karakteristikat e Gjeneratroit siç

kërkohet nga NJK në ANEKSIN nr. 1 të Dosjes së Tenderit ku si dëshmi është kërkuar OE

duhet të ofrojë katalogun me përshkrim siç kërkohet nga AK .“Operatori ekonomik nuk ka

plotësuar kërkesën siç është kërkuar nga AK mirëpo si dëshmi keni ofruar një pjesë te

katalogut në formën e specifikacionit por specifikacioni i dhe katalogu i ofruar nuk

përputhet me specifikacion e AK- Komuna e Junikut.”

Eksperti shqyrtues/teknik i ka përmbledh në tre pika pretendimet e OE ankuesit “Eor Group”

Sh.p.k & “NB Company” Sh.p.k

- Operatori ekonomik ankues pretendon se përderisa AK –Komuna e Junikut i ka kërkua

përmes letrës standarde për sqarim të tenderit dokumente/dëshmitë e përshtatshmërish si

vërtetimin e ATK-së dhe të Gjykatës, ky ka qene fitues ketë e bazon në nenin 6.4 të FDT të

dosjes se tenderit sepse këto dokumente kërkohen vetëm nga operatoret ekonomik qe

propozohen për shpërblim të kontratës dhe dorëzohen tek AK para publikimit të njoftimit mbi

vendimin e autoritetit kontraktues, tutje OE ankues shton se edhe pse ne këto dokumente i

kemi dorëzua na nuk jemi shpërblye me kontratë, po ashtu sipas ankuesit kur të njëjtat

dokumente janë verifikuar nga zyra e prokurimit një zyrtare në ketë zyre ja konfirmon se çdo

gjë është ne rregull dhe vendimi qe jeni shpërblye me kontrate do shpallet sot ose nesër, tutje

OE ankues pretendon se në momenti që kërkon këto dokumente kemi qene fitues po pas 17

dite pritje nga fjalët e zyrtares ne nuk ishim fitues por një OE tjetër .

- Operatori ekonomik pretendon se ka pas ndërhyrje ndaj komisioni të vlerësimit të herës së

parë dhe për interesa dhe përfitime na nuk jemi fitues, ku kjo është shkelje dhe përben vepër

penal ku pretendon se duhet informohen të gjitha institucionet e drejtësisë sepse ka shumë

elemente të interesit ndikimit dhe presionit ndaj anëtareve të komisionit të vlerësimit për të

ndryshuar vlerësimin fillestar.

- Operatori ekonomik pretendon se nuk qëndron arsyeja e eliminimit lidhur me kërkesën për

katalog e precizuar nga AK në njoftimin mbi vendimin të datës 16.11.2023.

Lidhur me pretendimin e OE ankues “Eor Group” Sh.p.k & “NB Company” Sh.p.k se AK -

Komuna e Junikut, ka vepruar në kundërshtim me dispozitat e LPP-së duke mos shpërblyer me

kontratë OE ankues pasi ka kërkuar dorëzimin e dëshmive lidhur me kërkesat e

përshtatshmërisë. Eksperti shqyrtuese/teknik sqaron se kërkesat nga AK për dorëzimin e

dokumenteve të përshtatshmërisë nga OE ankues nuk do të thotë dhe nuk e obligon autoritetin

kontraktues me asnjë dispozite ligjore të prokurimit publik që të njëjtin ta shpërblej me

kontrate në raste kur dëshmohet se operatori ekonomik nuk ka dorëzuar ofertë sipas kushteve

kërkesave, kritereve dhe specifikacionit teknik si në këtë raste që katalogu i dorëzuar nga OE

që nuk është në pajtim me të gjitha specifikimet teknike të aneksit 1 të dosjes së tenderit.

 Andaj, vlerësimi, ekzaminimi dhe krahasimi i tenderëve bëhet sipas kërkesave të vendosura

në dosje të tenderit nenin 59, par. 4 të LPP-së, dispozitë e cila përcakton se autoriteti

kontraktues do të konsiderojë një tender si të përgjegjshëm vetëm nëse tenderi në fjalë është

në përputhshmëri me të gjitha kërkesat e parashtruara në njoftimin e kontratës dhe në

dosjen e tenderit.

Lidhur me pretendimin e OE ankues “Eor Group” Sh.p.k & “NB Company” Sh.p.k se për

përfitime dhe interesa personale ka pas ndërhyrje ndaj komisioni të vlerësimit të herës së parë

për të ndryshuar vlerësimin fillestar. Eksperti shqyrtuese/teknik konsideron se ky pretendim

ankimor nuk ka të bëjë me çështje në të cilën mund të japim përgjigje sepse i gjithë vlerësimi i

jonë duhet të bazohet në shkresa/prova dhe argumente për secilën përgjigje që japim por nëse

OE ankues ka argumente apo konsideron se mund ti dëshmon këto pretendime mundë ti

drejtohet organeve tjera kompetente.

Operatori ekonomik pretendon se nuk qëndron arsyeja e eliminimit lidhur me kërkesën për

katalog e precizuar nga AK në njoftimin mbi vendimin të datës 16.11.2023.

Rrethanat e çështjes

·         AK në njoftimin për kontratë dhe dosjen e tenderit ka vendosur kërkesën tek kapaciteti

teknik dhe profesional: 2.OE duhet të ofrojë katalog për Gjeneratorin ku duhet të

përshkruajë dhe të përmbajë karakteristikat e Gjeneratorit siç kërkohet nga NJK në

ANEKSIN nr.1 të Dosjes së Tenderit. Për këtë kërkesë, dëshmia e kërkuar dokumentare

është përcaktuar: 2.Si dëshmi OE duhet të ofrojë katalogun me përshkrim siç kërkohet nga

AK. 

·         Në tenderin e OE ankues është dorëzuar edhe dokumenti “Katalogu_WIRMAN 150

KVA”. Në katalog janë paraqitur karakteristikat teknike të produktit Wirman 150 KVA.

·      OE ankues ka dorëzuar dokumentin “Përgjigjeja e Letrës Standarde”  që mbanë datën

03.11.2023, në të cilin dokument ndër të tjera thuhet “Gjeneratori WIRMAN WM-150 KVA

DIESEL GENERATOR SET / 50Hz është i prodhuar në Turqi me standard EUROPIAN

(EU), Turqia shtrihet në EUROPË dhe AZI, mirëpo për këtë arsye kemi bashkangjitur

certifikaten CE për të treguar se prodhimi është konform standardit EUROPIAN (EU) dhe

kërkesave të tenderit Aneksi 1. Bazuar në Neni 7 parag. 2. Autoriteti kontraktues nuk do të

ekzekutojë asnjë aspekt të aktivitetit të prokurimit në një mënyrë që redukton apo eliminon

konkurrencën në mes të operatorëve ekonomik ose që diskriminon në dëm ose në të mirë te

një ose më shume operatoreve ekonomik. Nuk ekziston as një vendim apo dokumentacion

ku Qeveria e Republikes se Kooves ka venë ndonjë ndalesë apo sanksion për produketet

apo prodhimet e Turqisë, prandaj bazuar në këto dispozita të LPP-së dhe vendimeve të

Qeverisë, gjeneratori WIRMAN WM-150 KVA DIESEL GENERATOR SET / 50Hz i

plotsonë kërkesen në Anex1 të dosjes se tenderit për deri sa posedon certifikaten CE.

Bazuar në neni 7 paragrafi 2, në qoftë se AK e kufizonë kërkesen vetem në vendet e

Bashkimit Europian (EU) dhe Amerikan në këtë rast do të shkelen dispozitat e LPP-së,

pasi qe po redukton apo eliminon konkurencën në mes të OE-ve. Sepse edhe pse janë

prodhime nga Bashkimi EUROPIAN apo Amerikane shumica e prodhuesve I kanë fabrikat

dhe prodhimet në KINË po prodhohen sipas standardit EUROPIAN (EU) qe konfirmohen

me certifikat CE.Po ju ri bashkangjitemi edhe një here certi fikaten CE ku tregohet se

gjeneratori WIRMAN WM-150 KVA DIESEL GENERATOR SET / 50Hz është I prodhuar

sipas standardit EUROPIAN (EU).”

·     AK me datë 16.11.2023 ka publikuar njoftimin mbi vendimin e AK-së përmes të cilit e

anulon aktivitetin e prokurimit. Në letrën standarde për tenderuesin e eliminuar, AK ka

dhënë arsyetimin për OE ankues si vijon: Pas vlerësimit te ofertës Autoriteti Kontraktues-

Komuna e Junik ka vërejtur te pika III.2.4 e Kapacitetit Teknik/ ose Profesional, kriteri me

nr.2.OE duhet të ofrojë katalog për Gjeneratorin ku duhet të përshkruajë dhe të përmbajë

karakteristikat e Gjeneratorit siç kërkohet nga NJK në ANEKSIN nr.1 të Dosjes së

Tenderit ku si dëshmi është kërkuar 2.Si dëshmi OE duhet të ofrojë katalogun me

përshkrim siç kërkohet nga AK., operatori ekonomik nuk e ka plotësuar kërkesën siç është

kërkuar nga AK mirëpo si dëshmi keni ofruar një pjesë të katalogut në formën e

specifikacionit por specifikacioni dhe katalogu i ofruar nuk përputhet me specifikacionin e

AK-Komuna Junik.

Vlerësimi i ekspertit teknik

Fillimisht, eksperti teknik sqaron se OE ankues ka dorëzuar katalogun për gjenerator me

karakteristikat përkatëse, ashtu sikurse është sqaruar mësipër. Eksperti ka bërë krahasimin e

të dhënave në katalog të produktit të ofertuar (WIRMAN 150 KVA ) në raport me kërkesat e

dosjes së tenderit dhe rezulton se për disa nga pozicione ka mospërputhje në mes të

specifikave të dosjes së tenderit dhe atyre të produktit të ofertuar si dhe mungesë të

informacioneve në katalog.

Fillimisht, pociziconi - madhësia e specifikuar në dosje është ( gjatësi x gjerësi x lartësi) -

2700 x 1010 x 1370 mm, ndërsa produkti i ofertuar ka dimensionet 2850 x1080 x1600.

Eksperti sqaron OE ankues sipas shkresave të lëndës nuk ka kontestuar specifikimin lidhur me

dimensionet në fazën para dorëzimit të tenderit, rrjedhimisht duke dorëzuar ofertë e ka marrë

si të mirëqenë këtë kërkesë  të dosjes së tenderit.

Më tej në aneksin 1 të dosjes së tenderit, ndër të tjera është specifikuar kërkesa “performanca”

- 93 % katalogun e dorëzuar nga OE ankues nuk ka informata në lidhje me performancën.

Në fund, në lidhje me kërkesën e specifikuar “Disel motori duhet te jete me i prodhuar me

origjinë EU ose Amerikane”, në katalog nuk ka informata për origjinën e prodhuesit të

motorit. Në lidhje me këtë pikë, ashtu sikurse është sqaruar mësipër, OE ankues gjatë

sqarimeve në fazën e vlerësimit e konteston kërkesën për vendin e prodhimit si pretendim për

kufizim gjeografik të panevojshëm. Në lidhje me këtë pikë, eksperti sqaron se OE ankues

sipas shkresave të lëndës nuk ka kontestuar kërkesën lidhur me origjinën në fazën para

dorëzimit të tenderit, rrjedhimisht duke dorëzuar ofertë e ka marrë si të mirëqenë këtë kërkesë

të dosjes së tenderit të cilat janë duhet të plotësohen nga OE-të. Prandaj, sipas sqarimeve të

dhëna me lartë, pretendimi ankimor në këtë pikë është i pabazuar duke qenë që OE ankues ka

ofertuar me produktin i cili nuk është në pajtim me të gjitha specifikimet teknike të aneksit 1 të

dosjes së tenderit.

Në mbështetje të asaj që u përshkrua si më lartë, eksperti shqyrtuese/teknik  i propozon panelit

shqyrtues që ankesa e OE ankues të refuzohet si e pa bazuar, ndërsa vendimi i AK-së, të

mbetet në fuqi për anulimin e aktivitetit të prokurimit.

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa
e OE ankues refuzohet si e pabazuar dhe të mbetet në fuqi vendimi i AK mbi anulimin e aktivitetit të
prokurimit.



Raporti i ekspertit shqyrtues, lidhur me ankesën e parashtruar nga OE “Eor Group SH.P.K.”, lidhur me aktivitetin e prokurimit
“Furnizim me gjenerator për objektin e Komunës” me numër të prokurimit: “636-23-6472-1-2-1, të iniciuar nga Autoriteti
Kontraktues (AK) – KOMUNA E JUNIKUT

Raporti i ekspertizёs ti dorëzohet:

 Autoritetit Kontraktues – KOMUNA E JUNIKUT
 Panelit Shqyrtues – OSHP
 OE ankues – Eor Group SH.P.K.

Majlinda Bedrolli

Kreshnik Spahiu


